
1 Sangilribatenga ku minakapialane, ku Yesu la siwlri mwa

cekele Kaperenawme; ku taikaiyaneini ki daane la

kimathingathingalenga si saraunga.

2 La makitu irubu mwa kwini ku tapaangale ku

laumawmase, si sutenga ki daane ku laumawmase,

adravane ka kalatadrane kadrwanga ku taikaiyane. Ku

Yesu sa bulrubulru liniane,

3 yakai ku tasupate ku wakela mabulribulri ki macaeme

kalrunai wakela padrele ki Yesu.

4 Amani sa takalra turamuru ku umawmase, kwini lalasu la

kai maka dulru mabulribulri iniane pucucubungu ki Yesu.
Lakamani ku pangukai cavalri ki taibelenge ki Yesu
mwalibi, ala malra kwini ki macaeme, si paelre kwini
babulriane surusuru pulebe iniane.

5 La drele ku Yesu kudra salrwane kwini ki lalasu, la iya kai
kwini ki macaeme, <<Lalake, kwi pasalrivanesu
kiapacepenga.>>

1 Salri makanemelenga si tulrisisi ku Takilragavane ka Irisi,
ku Yesu wamwa Bithani, amani kwidra taikaiyane Ki
Lazaru (ku Yesu nayakai kikai pasielane ki Lazaru).

2 Yakai ku yakai kwini ku pasiakai ki Yesu padulru ku
kwaubu; ku Maretha la paraluralubu pasudalru, ku Lazaru
si drumane ka badhabadha la taelre ki Yesu
kalringulringulu.

3 Sakamani kwini, ku Malria la malra ku yadidilrungane ka
tinukucingalrane ka lawlau, si gugu pwa ki drapale Ki
Yesu, la arakai ku isiuini sakidri; ku sangulremane
salraelre ki daane.

4 Ku tangea ka situ ki Yesu, amani kwidra Iri kilangai iniane
ka swa Isekaliwte ka Yuda, amia kali,

5 <<Ani kai malra kikai sapasangulrelremane si kilangai tu
300 ka gingi la baai pavavala ki lamatiakukuru?>>

6 Ku taiyaneini kikai, kaika tengane ka makalithi ki
matiakukuru, amani saka tarakupawpa; ka amani ku
tarapikaikai ku paisu lini ka sakaredele, la kupawpa si
arakai.

